
SIGMA VIG – PARTNERI JUAJ I BESUAR NË SIGURIME QË PREJ VITIT 1999

Raport Vjetor 2024

SIGMA VIG është kompania e parë private e sigurimeve në Shqipëri, themeluar që prej vitit 1999 dhe, që nga
viti 2007 pjesë e Vienna Insurance Group – liderit austriak dhe një prej grupeve më të mëdha të sigurimeve në
Europë Qendrore dhe Lindore.

Me mbi 25 vite eksperiencë në tregun shqiptar të sigurimeve, SIGMA VIG ka ndërtuar një profil të
qëndrueshëm dhe konkurues, duke ofruar produkte moderne dhe të diversifikuara për individë dhe biznese.
Misioni ynë është të garantojmë mbrojtje të qëndrueshme financiare për asetet më të çmuara të klientëve
tanë – shëndetin, pronën dhe aktivitetin ekonomik – në përputhje me standardet europiane të shërbimit dhe
cilësisë.

Viti 2024 e gjen SIGMA VIG me një pjesëmarrje prej 12.59% në totalin e primeve të tregut, duke dëshmuar
rritje të qëndrueshme dhe pozicion të konsoliduar.

Në një treg që ka reflektuar sfidat e tranzicionit dhe ndryshimeve ekonomike e shoqërore, SIGMA VIG ka
demonstruar qëndrueshmëri, profesionalizëm dhe aftësi për t'u përshtatur. Partneriteti me Vienna Insurance
Group ka qenë një katalizator për zhvillim dhe inovacion të vazhdueshëm, duke e pozicionuar kompaninë
tonë si një aktor kyç në modernizimin dhe europianizimin e industrisë së sigurimeve në vend.

www.sigma.al kontakt@sivig.al

Sigma Vienna Insurance Group

Aktiviteti

HISTORIK SIGMA VIG

Raport Vjetor 2024

Emri i Shoqërisë

Aktiviteti

Data e Themelimit
Shkurt, 1999

Operon në tregun e sigurimit të jo-jetës në
Republikën e Shqipërisë dhe nëpërmjet degës

së saj në Kosovë.

Aksioner Kryesor

Shoqëria mëmë Vienna Insurance Group AG
Wiener Versicherung Gruppe, Vjenë, Austri;

e cila zotëron 89.05% të aksioneve.

Numri punonjësve

138

www.sigma.al kontakt@sivig.al

BORDI 

Raport Vjetor 2024

BORDI MBIKQYRËS

 Z. Peter Höfinger        Kryetar 

 Z. Christoph Rath       Zv. Kryetar

 Z. Jonard Prodani       Anëtar

 Znj. Liane Hirner         Anëtar

 Znj. Sonja Raus           Anëtar 

BORDI DREJTUES

 Z. Klaidi Çitozi

Z. Ervin Rali 

 Z. Artan Pjetërnikaj

www.sigma.al kontakt@sivig.al

Drejtor i Përgjithshëm

Anëtar i Bordit të Drejtorëve 

Anëtar i Bordit të Drejtorëve 

TREGU I SIGURIMEVE 2024

Raport Vjetor 2024

Gjatë vitit 2024, tregu shqiptar i sigurimeve ka shënuar një ritëm të qëndrueshëm
rritjeje, reflektues i nevojës në rritje për mbrojtje financiare dhe zhvillimit të
mëtejshëm të ndërgjegjësimit mbi rëndësinë e sigurimeve.

Rritja totale e tregut ishte 7.02%, krahasuar me vitin 2023.
Vëllimi i primeve të shkruara bruto arriti në 24,504,679 mijë lekë, duke
reflektuar një rritje absolute prej 1,607,685 mijë lekësh.
Numri total i kontratave të sigurimit u rrit me 8.84%, duke kapur shifrën
1,595,687 kontrata, një tregues kyç i zgjerimit të bazës së klientëve dhe
përfshirjes së produkteve të reja në treg.
Në segmentin Jo-Jetë, vëllimi i primeve të shkruara bruto arriti në 22,423,726
mijë lekë, duke reflektuar një rritje prej 6.66% krahasuar me një vit më parë.

Këto të dhëna dëshmojnë një konsolidim të mëtejshëm të tregut dhe një orientim
gjithnjë e më të fortë drejt standardeve europiane të shërbimit, duke krijuar një
bazë më solide për inovacion, digjitalizim dhe rritje të vazhdueshme të besimit
konsumator.

www.sigma.al kontakt@sivig.al

TREGU I SIGURIMEVE 2024

Raport Vjetor 2024

Numri i kontratave në sigurimin e Jo-Jetës kapi shifrën 1,442,920 duke shënuar
një rritje në masën 8.38% krahasuar me viti 2023. 

Në viti 2024 janë paguar gjithsej 8,655,975 mijë lekë dëme ose 24.38 % më
shume se në viti 2023.

Numri i dëmeve të paguara në viti 2024 është rritur me 10,155 dhe arriti shifrën
73,482 nga të cilat 70,482 dëme janë paguar nga shoqëritë e sigurimit të Jo-Jetës.

www.sigma.al kontakt@sivig.al

Fjala përshëndetëse e Z. Klaidi Citozi

Drejtor i Përgjithshëm 
SIGMA Vienna Insurance Group

Të nderuar partnerë, kolegë dhe klientë,

Viti 2024 ka qenë një vit sfidash dhe transformimesh, por mbi të gjitha një vit suksesi për SIGMA. Me
vendosmëri, përkushtim dhe integritet, kemi konsoliduar pozicionin tonë si një nga kompanitë më të
besueshme të sigurimeve në Shqipëri.

Kemi rritur më tej prezencën tonë në treg, kemi sjellë produkte më të sofistikuara dhe kemi përforcuar
rolin tonë si një partner strategjik për klientët individualë dhe korporatat. Rezultatet tona financiare, rritja
e qëndrueshme dhe përmbushja e objektivave rregullative janë një reflektim i një pune të mirëstrukturuar
dhe vizioni të qartë.

Këto arritje nuk do të ishin të mundura pa përkushtimin dhe profesionalizmin e ekipit tonë të
jashtëzakonshëm. Ndjej mirënjohje të veçantë për çdo anëtar të stafit, për partnerët tanë të biznesit dhe
për të gjithë klientët që na kanë dhënë besimin e tyre.

SIGMA është sot më shumë sesa një kompani sigurimesh – është një aleat i fortë, një mburojë për çdo aset
dhe një zgjedhje që buron nga analiza dhe jo rastësia. Prandaj, ftoj të gjithë qytetarët dhe bizneset
shqiptare të sigurojnë çdo pasuri të tyre me SIGMA – kompania që meriton më shumë besimin tuaj.

Me mbështetjen e grupit tonë të fuqishëm, Vienna Insurance Group, do të vijojmë të rrisim standardet e
tregut të sigurimeve në Shqipëri dhe të ndërtojmë një kulturë të qëndrueshme sigurie dhe
përgjegjshmërie për të gjithë.

Ju falënderoj për besimin dhe bashkëpunimin!

TREGU I SIGURIMEVE 2024

Raport Vjetor 2024

www.sigma.al kontakt@sivig.al

SIGMA VIG – BESIMI I 198,662 KLIENTËVE GJATË VITIT 2024

Raport Vjetor 2024

Gjatë vitit 2024, mbi 198,662 klientë zgjodhën SIGMA VIG si partnerin e tyre të sigurisë, duke e
konsoliduar pozicionin e kompanisë si një nga aktorët më të besuar dhe me ndikim në tregun e
sigurimeve në Shqipëri.

Kjo besueshmëri është reflektuar edhe në performancën financiare të kompanisë, ku të
ardhurat nga primet e shkruara kapën vlerën mbi 280 milionë lekë, një tregues i
qëndrueshmërisë dhe rritjes organike të portofolit të klientëve.

Në të njëjtën periudhë, SIGMA VIG ka trajtuar rreth 8,500 ngjarje sigurimi, duke përfaqësuar
një rritje prej 8% në numrin e rasteve krahasuar me një vit më parë dhe duke mbuluar 12% të
totalit të rasteve të trajtuara në nivel tregu. Kjo pasqyron jo vetëm kapacitetin operacional të
kompanisë, por edhe angazhimin e saj për të ofruar shërbime të shpejta, transparente dhe në
përputhje me pritshmëritë e klientëve.

www.sigma.al kontakt@sivig.al

MOMENTE HISTORIKE

Raport Vjetor 2024

Shkurt 1999

Themelohet e para kompani
private e sigurimeve në

Shqipëri - SIGMA - 
Siguri e Madhe. Shtator 2004

Sigma licensohet që të
operojë nëpërmjet degës

së saj në Kosovë.

Shtator 2007
 Vienna Insurance Group,

investon në Shqipëri, duke
bërë pjesë të saj kompaninë

SIGMA.Tetor 2014

U bë bashkimi i kompanive
 Sigma dhe Interalbanian. 

Maj 2016

Z. Qemal Disha tërhiqet nga
detyra si lider i kompanisë për

t'ia kaluar menaxhimin
 Z. Klaidi Çitozi.

Asambleja e Përgjithshme e
Aksionerëve të Shoqërisë,
vendosi rikthimin e emrit 

Sigma VIG. 

Qershor 2023

www.sigma.al kontakt@sivig.al

HISTORIKU I SIGMA VIG

Raport Vjetor 2024

Shkurt 1999

Shtator 2004

Sigma licensohet që të
operojë nëpërmjet degës

së saj në Kosovë.

Z. Qemal Disha tërhiqet nga
detyra si lider i kompanisë për

t'ia kaluar menaxhimin Z.
Klaidi Çitozi.

Asambleja e Përgjithshme e
Aksionerëve të Shoqërisë,
vendosi rikthimin e emrit 

Sigma VIG. 

Qershor 2023

www.sigma.al

SIGMA VIENNA INSURANCE GROUP u themelua në vitin 1999, me vendim të Gjykatës së Rrethit Gjyqësor
Tiranë Nr. 20487, datë 3 shkurt 1999, si kompania e parë private shqiptare e sigurimeve.

Aktiviteti i saj zhvillohet në përputhje me Ligjin Nr. 9901, datë 14.04.2008 “Për shoqëritë tregtare” dhe Ligjin
Nr. 52, datë 22.05.2014 “Për aktivitetet e sigurimit dhe risigurimit dhe ndërmjetësimin në sigurime dhe
risigurime”, si dhe aktet nënligjore përkatëse. Fusha kryesore e veprimtarisë përfshin sigurimet e mjeteve
motorike, pronës, shëndetit, si dhe produkte të tjera në segmentin Jo-Jetë.

Në vitin 2004, SIGMA nisi zgjerimin rajonal, duke hapur zyrtarisht degën e saj në Kosovë, si pjesë e strategjisë
së konsolidimit të prezencës në tregjet fqinje. Një hap strategjik në rrugëtimin e kompanisë u shënua në
shtator 2007, kur Vienna Insurance Group (VIG) – grupi lider i sigurimeve në Europën Qendrore dhe Lindore –
hyri në tregun shqiptar përmes blerjes së aksioneve të SIGMA. Ky partneritet solli vlerat e një kulture
europiane të menaxhimit të riskut dhe thelloi ndjeshëm standardet e shërbimit në tregun shqiptar.

kontakt@sivig.al

Në vitin 2014, SIGMA u bashkua me Interalbanian
VIENNA INSURANCE GROUP sh.a., duke krijuar
një strukturë të unifikuar dhe më të fuqishme në
tregun shqiptar. Më 30 shtator 2014, u bë edhe
ndryshimi i emrit zyrtar të kompanisë në "Sigma
Interalbanian VIENNA INSURANCE GROUP" sh.a.
Në maj 2016, pas një periudhe të gjatë në drejtim
të kompanisë, Z. Qemal Disha, lideri historik i
Sigma, i kaloi stafetën menaxheriale Z. Klaidi
Çitozi. 

Me një eksperiencë të gjatë brenda strukturës së kompanisë dhe një vizion të ri menaxherial, Z. Çitozi vazhdon
të udhëheqë SIGMA me përkushtim, duke vendosur theksin te inovacioni, digjitalizimi dhe konsolidimi i
besimit të tregut. Në qershor 2023, Asambleja e Përgjithshme e Aksionerëve vendosi rikthimin e emrit
origjinal të kompanisë, duke riemëruar zyrtarisht shoqërinë si "SIGMA VIENNA INSURANCE GROUP" sh.a., në
nderim të historikut të saj dhe për të theksuar lidhjen e fortë me grupin ndërkombëtar VIG.



11

BORDI DREJTUES I SIGMA VIG

Raport Vjetor 2024

www.sigma.al

Z. Klaidi Çitozi - DREJTOR I PËRGJITHSHËM 

Z. Klaidi Çitozi është një nga figurat më të spikatura në industrinë e sigurimeve
në Shqipëri, me një kontribut të vazhdueshëm në zhvillimin dhe konsolidimin
e SIGMA VIENNA INSURANCE GROUP. Pjesë e kompanisë prej shumë vitesh, ai
ka shërbyer për tetë vjet si anëtar i Bordit Drejtues, ndërsa që prej vitit 2016
mban pozicionin e Drejtorit Ekzekutiv.

Karrierën e tij profesionale e ka nisur në sektorin bankar, përpara se të
bashkohej me SIGMA, ku ka sjellë një qasje analitike dhe të strukturuar në
menaxhimin e riskut dhe zhvillimin e produkteve të sigurimit. Ai është një
aktuar i certifikuar, me ekspertizë të thelluar në fushën e marrjes në sigurim,
dhe një kontributor i rëndësishëm në ndërtimin e politikave teknike dhe
strategjike të kompanisë.

Në rolin e tij aktual, Z. Çitozi mbikëqyr departamentet kryesore teknike të
kompanisë, përfshirë:

Menaxhimin e Riskut
Marrjen në Sigurim
Risigurimin
Aktuaristikën
Financat
Marketingun 
Zhvillimin Strategjik

Lidershipi i tij është karakterizuar nga qëndrueshmëria, vizioni afatgjatë dhe
një përkushtim i fortë për rritjen e standardeve europiane të operimit në
tregun shqiptar të sigurimeve. Nën drejtimin e tij, SIGMA ka përjetuar një
transformim të rëndësishëm në drejtim të digjitalizimit, efikasitetit
operacional dhe pozicionimit si një partner i besuar për mijëra klientë.

kontakt@sivig.al

Z. Rali është një ndër figurat më të njohura dhe me përvojë të gjatë në
industrinë e sigurimeve në Shqipëri dhe rajon, duke u konsideruar si një nga
pionerët e zhvillimit të tregut të sigurimeve, veçanërisht në drejtim të
inovacionit teknologjik dhe digjitalizimit të proceseve.

Karrierën e tij e ka nisur në këtë industri që në fillesat e saj, duke dhënë
kontribut të vyer si në Shqipëri, ashtu edhe në Kosovë, nëpërmjet angazhimeve
në kompani të ndryshme të sigurimeve. Ekspertiza e tij përfshin një spektër të
gjerë njohurish në shitje, teknologji dhe transformim digjital, të mbështetur
gjithashtu nga një aftësi e natyrshme menaxheriale në ndërtimin e
marrëdhënieve me stafin, klientët dhe partnerët.

Në vitin 2016, Z. Rali iu rikthye kompanisë SIGMA VIENNA INSURANCE GROUP
në cilësinë e Anëtarit të Bordit të Drejtuesve, duke marrë një rol kyç në
drejtimin e strategjive të shitjes, zhvillimeve teknologjike, digjitalizimit dhe
automatizimit të proceseve operacionale.

Angazhimi i tij i vazhdueshëm në transformimin e tregut është pasqyruar në
projektet konkrete të zbatimit të platformave inteligjente, përmirësimit të
përvojës së klientit dhe avancimit të proceseve të brendshme të kompanisë
drejt një standardi europian efikasiteti dhe transparence.

BORDI DREJTUES I SIGMA VIG

Raport Vjetor 2024

www.sigma.al

Z. Ervin Rali - ANËTAR BORDI 

kontakt@sivig.al



13

BORDI DREJTUES I SIGMA VIG

Raport Vjetor 2024

www.sigma.al

Z. Artan Pjetërnikaj - ANËTAR BORDI 

Z. Pjetërnikaj iu bashkua kompanisë SIGMA VIENNA INSURANCE GROUP në
fillim të vitit 2021, në pozicionin e Anëtarit të Bordit Menaxhues, duke sjellë
me vete një përvojë të konsoliduar në menaxhimin e strukturave komplekse në
sektorin publik dhe privat.

Përpara se të angazhohej në industrinë e sigurimeve, Z. Pjetërnikaj ka mbajtur
funksione të larta drejtuese në Policinë e Shtetit dhe më pas në sektorin bankar
privat, duke ndërtuar një profil profesional të fortë në fushën e ligjshmërisë,
menaxhimit të rrezikut dhe qeverisjes institucionale.

Edhe pse angazhimi në fushën e sigurimeve përbënte një dimension të ri në
karrierën e tij, ai u integrua shpejt dhe me efikasitet në strukturat operative të
kompanisë, duke kontribuar në ristrukturimin dhe përmirësimin e proceseve të
brendshme.

Në kuadër të përgjegjësive të tij brenda SIGMA VIG, Z. Pjetërnikaj është i
përfshirë aktivisht në:

Çështje ligjore dhe përputhshmërinë rregullatore
Mbikëqyrjen e procesit të trajtimit të dëmeve
Administrimin e brendshëm dhe efikasitetin operativ
Menaxhimin e burimeve njerëzore dhe zhvillimin e kapaciteteve
organizative

Puna e tij karakterizohet nga qasje sistemike, integritet institucional dhe aftësi
ndërvepruese, duke ndihmuar kompaninë në konsolidimin e kulturës së
menaxhimit të brendshëm dhe respektimit të standardeve të larta të
qeverisjes.

kontakt@sivig.al

Ne bëjmë të mundur që klientët tanë të jetojnë
një jetë më të sigurt dhe më të mirë sepse ne:
Mbrojmë atë që ka vlerë për ju!

VIZIONI DHE MISIONI

Raport Vjetor 2024

VIZIONI

MISIONI

Diversiteti

www.sigma.al

Ne duam të jemi zgjedhja e parë për klientët
tanë. Grupet e interesit na shohin si një
partner të qëndrueshëm dhe të besueshëm.
Kjo bën të mundur që ne të forcojmë
pozicionin tonë si grupi lider në sigurime në
Austri, Europën Qendrore dhe Lindore.

PREMTIMI YNË

Ne jemi sinonim i stabilitetit dhe kompetencës
përsa i përket mbrojtjes nga rreziku. Ne përdorim
eksperiencën, njohuritë dhe diversitetin tonë për
të qënë më pranë klientëve tanë. E konsiderojmë
përgjegjësinë tonë që të mbrojmë ato që kanë
vlerë për klientët tanë.

VLERAT TONA

Marrëdhënia me klientin

Përgjegjësia 

kontakt@sivig.al

  Ne vazhdojmë të forcojmë
pozicionin tonë si lider në
tregjet e Europës Qëndrore dhe
Lindore, duke u fokusuar në
bashkëpunimin e ngushtë
brenda grupit. Në të njëjtën
kohë, jemi partner të
besueshëm dhe elastik për
palët tona të interesit. 

HARTWIG LÖGER
CEO i Vienna Insurance Group

PROFIL I VIENNA INSURANCE GROUP

Raport Vjetor 2024

www.sigma.al

Vienna Insurance Group (VIG) me seli qendrore në
Vienë, është kompania lider e sigurimeve në Europën
Qëndrore dhe Lindore. Me më shumë se 50 kompani
sigurimi dhe fonde pensionesh në 30 shtetet, formon
një Grup me traditë të gjatë, me marka të
konsoliduara dhe marrdhënie besnikërie me klientin.
Rreth 30.000 punonjës të VIG Group kujdesen për
më shumë se 32 milion klient çdo ditë. 

kontakt@sivig.al



16

PROFIL I VIENNA INSURANCE GROUP

Raport Vjetor 2024

www.sigma.al

Nga hapat e parë në lider të tregut në Europën Qëndrore dhe Lindore
VIG është një nga grupet e para evropiane të sigurimeve në Europë, i cili u zgjerua në tregjet
e rajonit të CEE pas rënies së Perdes së Hekurt në 1989. Hap pas hapi, Grupi u vendos në
tregje të reja dhe u bë numri një në rajon. Vienna Insurance Group e përqëndron fokusin në
Evropën Qendrore dhe Lindore si tregun e saj bazë dhe ndjek një strategji afatgjatë në
tregjet ku përfaqësohet. Më shumë se gjysma e vëllimit të përgjithshëm të biznesit dhe
fitimit gjenerohet në këtë rajon.

Nga hapat e parë në lider të tregut në Europën Qëndrore dhe Lindore

Vienna Insurance Group është sinonim i stabilitetit dhe ekspertizës në sigurimin e klientëve
të saj, duke garantuar mbrojtje financiare kundër rreziqeve. Rëndësi e veçantë i kushtohet
një politike multi-markash, me brande të konsoliduara në rajon dhe sipërmarrje lokale.
Suksesi dhe afërsia e Grupit me klientët e tij varet nga pikat e forta individuale të secilës
markt dhe njohurit e lokale të tregut. VIG ndjek një strategji biznesi afatgjatë në tregjet e saj,
e fokusuar në përfitimin e qëndrueshëm dhe rritjen e vazhdueshme të fitimeve.

EKSPERTIZË ME PËRGJEGJËSI LOKALE

Vienna Insurance Group ka marr vlerësim A+ me një perspektivë të qëndrueshme nga
agjencia e mirënjohur ndërkombëtarisht, Standard&Poor's. Aksionet e VIG janë të listuara
në bursat e Vjenës, Pragës dhe Budapestit. Wiener Städtische Versicherungsverein – një
aksioner bazë i qëndrueshëm me fokus afatgjatë – zotëron 72% të aksioneve të VIG.
Aksionet e tjera tregtohen në bursë.

FINANCA TË FORTA DHE VLERËSIM KREDITI

kontakt@sivig.al

PROFIL I VIENNA INSURANCE GROUP

Raport Vjetor 2024

www.sigma.al kontakt@sivig.al

Rreth 
33 milion

klientë

Rreth 
30.000

punonjës

Nr. 1 në
Europën

Qëndrore 
dhe 

Lindore

Mbi 50 kompani
sigurimesh dhe
fonde pensionesh

Aktive në
30 shtete

200 vite
eksperiencë

Vlerësim A+
me perspektivë të
qëndrueshme nga
Standard & Poor's



CROATIA

AUSTRIA

ALBANIA

BELARUS

BULGARIA

CZECH REPUBLIC

BOSNIA-HERZEGOVINA

LATVIA

KOSOVO

FINLAND

FRANCE

ESTONIA

GEORGIA

HUNGARY

DENMARK

GERMANY

POLAND

NORWAY

MOLDOVA

LITHUANIA

MONTENEGRO

LIECHTENSTEIN

NORTH MACEDONIA

SERBIA

SWEDEN

TÜRKIYE

UKRAINE

ROMANIA

SLOVAKIA

SLOVENIA

Status: January 2025

Vienna PTE

WE ARE NUMBER 1 
IN CENTRAL AND EASTERN EUROPE.

Me një histori suksesi prej 26 vitesh në treg dhe pjesë e
grupit lider të sigurimeve Vienna Insurance Group (VIG)
që prej vitit 2007, Sigma VIG qëndron si një nga aktorët
më të konsoliduar në ofrimin e sigurimeve të Jo-Jetës
në Shqipëri dhe Kosovë, duke operuar me standarde
europiane që nga viti 2004.

Eksperienca e akumuluar ndër vite, e përforcuar
përmes trajnimeve të vazhdueshme të stafit dhe
shkëmbimit të know-how me kompaninë mëmë VIG,
përbën bazën e fortë të formulës sonë të suksesit. Në
fokusin tonë qëndron gjithmonë klienti – qasja jonë
është e orientuar nga inovacioni, efikasiteti dhe
shërbimi cilësor, me synimin për të ofruar produkte
sigurimi që janë në kohë, në përputhje me nevojat reale
të tregut dhe të mbështetura nga përkushtimi ynë për
të qenë gjithmonë afër individëve, bizneseve dhe
komuniteteve që shërbejmë.

Pavarësisht sfidave të vazhdueshme makroekonomike,
siç është dhe ndikimi i ndjeshëm nga zhvlerësimi i
euros, Sigma VIG ka ruajtur performancë të
qëndrueshme gjatë vitit 2024, duke mbajtur një
pjesëmarrje prej 12.59% në tregun e sigurimeve të Jo-
Jetës. Ky rezultat dëshmon qartazi stabilitetin financiar
dhe aftësinë tonë për të përballuar me maturi sfidat e
tregut, duke transformuar vështirësitë në mundësi
rritjeje.

PROFILI I SIGMA VIG 

Raport Vjetor 2024

www.sigma.al kontakt@sivig.al

Në të njëjtën kohë, angazhimi ynë për të
përmbushur premtimet ndaj klientëve
materializohet fuqishëm në praktikë: gjatë vitit
2024, Sigma VIG renditet në vendin e dytë në nivel
kombëtar për dëmet e paguara si sigurues i
drejtpërdrejtë, me 22.22% të totalit të tregut. Ky
tregues përforcon pozicionimin tonë si një kompani
që respekton klientin, vepron me integritet dhe
ndërton besim përmes transparencës dhe
korrektësisë në trajtimin e çdo rasti dëmi.

Me moton “Mbrojmë atë që ka vlerë për JU”, ne
qëndrojmë si garantues të mbrojtjes financiare, të
sigurisë dhe të qetësisë mendore që çdo individ,
familje apo biznes meriton.

RRITJE POZITIVE NË SIGURIMIN E PRONËS DHE
MJETEVE MOTORIKE PËR SIGMA VIG GJATË 2024

Raport Vjetor 2024

Rritje pozitive në profilin e sigurimit të pronës dhe mjetet motorike 

www.sigma.al

Në përfundim të vitit financiar 2024, Sigma Vienna Insurance Group konsolidon më tej
pozicionin e saj si një nga aktorët kyç të tregut të sigurimeve të Jo-Jetës në Shqipëri. Në
portofolin e sigurimit të pronës, kompania pozicionohet në vendin e tretë, duke zotëruar
rreth 10% të pjesës së tregut. Ky pozicionim reflekton jo vetëm kapacitetin tonë financiar dhe
ekspertizën teknike, por edhe politikën e avancuar të marrëveshjeve risiguruese, të cilat na
mundësojnë të ofrojmë mbulim për çdo lloj prone apo vlere, pa kufizim. Si rezultat, Sigma VIG
mbetet zgjedhja e parë e investitorëve të mëdhenj dhe korporatave lider në vend, që
kërkojnë siguri afatgjatë dhe partneritet të besueshëm.

Në të njëjtën linjë, portofoli i sigurimeve të mjeteve motorike vazhdon të dëshmojë një
performancë të qëndrueshme dhe në rritje, duke ruajtur pozicionin e tretë në treg me një
pjesëmarrje prej 14.27% në sigurimin Kasko, TPL dhe Kartonin Jeshil. Krahasuar me vitin
pararendës, kompania ka shënuar një rritje prej 10%, çka nënvizon rritjen e besimit të
klientëve dhe eficiencën e modeleve tona operacionale.

Kjo performancë e konsoliduar mbështetet nga një strategji e qartë që vendos në qendër
cilësinë e shërbimit, shpejtësinë në menaxhimin e dëmeve dhe empatinë ndaj nevojave reale
të klientit. Gjatë vitit 2024, Sigma VIG ka shlyer rreth 13% të totalit të dëmeve në segmentin
motorik, duke konfirmuar angazhimin tonë të pandërprerë për të qëndruar pranë klientëve
në momentet që kanë më shumë rëndësi.

Besnikëria e klientëve tanë nuk është rastësi – ajo është pasojë direkte e përkushtimit tonë
për të ofruar zgjidhje të sigurta, efikase dhe në përputhje me standardet më të larta
europiane.

kontakt@sivig.al



Udhëtimet janë më të sigurta
me sigurimin KASKO 

Ndryshimet klimatike janë temë që po bëhet gjithmonë e më
shumë pjesë e debatit dhe industrive të ndryshme sa i takon
risqeve që paraqesin. Për industrinë e sigurimeve në botë
kjo mund të shihet si risk dhe mundësi. Për Shqipërinë si e
gjykoni pjesën e ndryshimeve klimatike dhe lidhjen apo
ndikimin me tregun e sigurimeve?
Tashmë efektet e ndryshimeve klimaterike nuk janë më një
teori por një dukuri e cila na prek të gjithëve. Katastrofat
natyrore, si tërmetet, përmbytjet apo rrëshqitjet e tokës janë
ngjarje që së fundmi i kemi dëgjuar më shpesh, por nuk kemi
ndërmarrë hapa apo masa konkrete për përmirësimin e kësaj
situate. T’i përgjigjesh risqeve që vijnë nga ndryshimet
klimaterike është një prioritet për të gjithë ne. Industria jonë
ka mundësinë më të mirë që të zgjerojë gamën e produkteve
dhe mbulimeve që ofron si dhe të ndërgjegjësoje publikun
dhe ta bëjë të interesuar për produktet e sigurimit. Por siç e
përmendni dhe ju, është dhe një risk shumë i madh pasi
ndryshimet klimaterike po ndodhin me hapa shumë të
shpejtë dhe duke qënë se modelet tona bazohen në të dhëna
historike, atëherë mund të mos kemi një pamje të qartë të
ekspozimit që na pret. 

NDRYSHIMET KLIMATIKE DHE TREGU I SIGURIMEVE

Raport Vjetor 2024

Klaidi Çitozi
Drejtor i Përgjithshëm 
Sigma VIG

www.sigma.al

Cilët janë ato pjesë të portofolit aktual në tregun e sigurimeve që mund të preken nga këto
ndryshime. A ka mjaftueshëm ndërgjegjësim për këto risqe dhe për sigurimin nga biznesi dhe
qytetarët?
Sigurisht që industria e sigurimeve, dhe në veçanti portofoli i sigurimit të pronës, është mjaft e
prekur nga këto ndryshime dhe kjo vihet re sepse në vitet e fundit dëmet e shkaktuara nga
katastrofat natyrore janë rritur shumë, jo vetëm në numër por edhe në vlerë. Kompania jonë
mëmë, Vienna Insurance Group, po bën studime se si ndikojnë në industrinë e sigurimeve këto
ndryshime. Për këtë qëllim po përdoren të dhëna shkencore si dhe po analizohen efektet e
ngrohjes globale. Analiza tregon se pritet një rritje e këtyre dukurive, veçanërisht për përmbytjet,
stuhitë dhe breshërin. 

kontakt@sivig.al

NDRYSHIMET KLIMATIKE DHE TREGU I SIGURIMEVE

Edhe pse Shqipëria ka qënë jo pak e prekur nga këto dukuri, ndërgjegjësimi vazhdon të mbetet në
nivele shumë të ulëta. Dëgjojmë shumë shpesh histori të tilla, biznese që është dashur një jetë e
tërë dhe shumë mundim të ngrihen dhe brenda pak çastesh shkatërrohen prej këtyre
katastrofave. Tarifat e sigurimit të pronës kanë qenë gjithnjë shumë të përballueshme nga
bizneset dhe individët, por një përqindje e vogël e tyre zgjedhin të sigurohen. Një pjesë e mirë e
atyre që sigurohen, nuk zgjedhin mbulimet e duhura apo nuk e sigurojnë biznesin apo banesën
për vlerat reale të saj duke sjellë pakënaqësi në momentin e trajtimit të dëmit dhe rrjedhimisht
dhe ulje të ndërgjegjësimit për produktin. Vetëm në dhjetëvjeçarin e fundit, primet nga sigurimi i
pronës janë rritur me vetëm 20% në total me një rritje mesatare prej 2.7% në vit. Edhe kjo rritje
ka ardhur kryesisht nga projekte të mëdha të cilat e kanë pasur të detyrueshëm këtë sigurim.
Ndërkohë që dëmet janë rritur me një trend mesatar prej 75% në vit, dhe nga të gjitha primet e
mbledhura për sigurimin e pronës në periudhën 2013 – 2023, vetëm pagesat e dëmeve kanë
qënë sa 55% e tyre, pa përfshirë pagesat e tjera administrative dhe të marrjes në sigurim. 

Si mund të përgatitet tregu i sigurimeve për të qenë gati për pasojat që sjellin ndryshimet
klimatike dhe a është ky treg mjaftueshëm i maturuar për të përqafuar këto elementë shtesë që
mund të sjellë kjo?
 
Tregu i sigurimeve mund të ofrojë garanci financiare duke ofruar produkte sigurimi të besueshme.
Në diskutimet se si do të përballohen ndryshimet klimaterike në vendin tonë, aktor i rëndësishëm
duhet të jetë edhe tregu i sigurimeve. Ne kemi kohë që e studiojmë impaktin që ndryshimet
klimaterike kanë në industri të ndryshme duke qënë se përballemi me trajtime dëmesh të kësaj
natyre. Për shkak edhe të bashkëpunimeve të ngushta me tregun botëror, kemi eksperiencë dhe
ekspertizë të mjaftueshme për të sugjeruar dhe implementuar zgjidhjet më të mira, në interes të
të gjitha palëve. Puna për të reduktuar efektet e ndryshimeve klimaterike kërkon një përkushtim
jo vetëm nga sektori privat por edhe nga qeveria dhe nga shoqëria civile, të cilat ndërmjet të
tjerave të kenë në focus të tyrë investimet që lidhen me mbrojtjen e mjedisit. 

kontakt@sivig.al

Si mund të përgatitet tregu i sigurimeve për të qenë gati për pasojat që sjellin ndryshimet
klimatike dhe a është ky treg mjaftueshëm i maturuar për të përqafuar këto elementë shtesë që
mund të sjellë kjo?
 
Tregu i sigurimeve mund të ofrojë garanci financiare duke ofruar produkte sigurimi të besueshme.
Në diskutimet se si do të përballohen ndryshimet klimaterike në vendin tonë, aktor i rëndësishëm
duhet të jetë edhe tregu i sigurimeve. Ne kemi kohë që e studiojmë impaktin që ndryshimet
klimaterike kanë në industri të ndryshme duke qënë se përballemi me trajtime dëmesh të kësaj
natyre. Për shkak edhe të bashkëpunimeve të ngushta me tregun botëror, kemi eksperiencë dhe
ekspertizë të mjaftueshme për të sugjeruar dhe implementuar zgjidhjet më të mira, në interes të
të gjitha palëve. 
Puna për të reduktuar efektet e ndryshimeve klimaterike kërkon një përkushtim jo vetëm nga
sektori privat por edhe nga qeveria dhe nga shoqëria civile, të cilat ndërmjet të tjerave të kenë në
focus të tyrë investimet që lidhen me mbrojtjen e mjedisit. 

Intervistë e publikuar në revistën Monitor, më  12 Janar, 2024.

 

NDRYSHIMET KLIMATIKE DHE TREGU I SIGURIMEVE

kontakt@sivig.al

SIGMA VIG NË SHIFRA 2024

Raport Vjetor 2024

Kapitali

Norma e likuiditetit gjatë gjithë vitit 2024 ka rezultuar më e madhe se 1, duke plotësuar në mënyrë të
vazhdueshme kërkesat rregullative të Autoritetit të Mbikëqyrjes Financiare (AMF).

Treguesi i aktiveve në mbulim të provigjioneve teknike është 160%, e cila demonstron një portofol financiar
të strukturuar dhe të mbështetur në mënyrë të qëndrueshme nga asetet e nevojshme për të përballuar
detyrimet ndaj të siguruarve.

Aktivet

Pjesa e TregutTë ardhura nga primet

Treguesi i Likuiditetit Treguesi i Mjaftueshmërisë

Provigjionet teknike Dëme të paguara

160%305.3 %

29 milion Euro 12.6

11 milion Euro 40 mln EUR

Mbi 115.3 mln EURO Mbi 20 mln EURO

GREAT PLACE TO WORK

Në shtator të 2024, Sigma VIG u vlerësua me
certifikatën ndërkombëtare “Great Place to
Work”. “Great Place to Work” anketon më
shumë se 20 milionë punonjës në vit, në 60
vende të ndryshme të botës. Vlerësimi është
rrjedhojë e një sondazhi të realizuar në mënyrë
të pavarur për punonjësit e kompanisë, i cili
përcolli të dhënat si më poshtë: 

vlerësojnë festimin e ngjarjeve të veçanta;

e vlerësojnë si një vend të sigurtë për të
punuar;

vlerësojnë trajtimin e drejtë midis
punonjësve, pavarësisht moshës, gjinisë,
kombësisë etj;

ndihen krenarë që punojnë në Sigma VIG;

kontakt@sivig.al

GREAT PLACE TO WORK

Raport Vjetor 2024

www.sigma.al

Sigma VIG – Një Vend Pune me Vlerë dhe Vizion

Vlerësimi i Sigma Vienna Insurance Group me çertifikimin “Great Place to Work” nuk është rastësor –
është pasqyrim i drejtpërdrejtë i një filozofie menaxheriale të bazuar në respekt, zhvillim të
vazhdueshëm dhe kujdes për njerëzit që ndërtojnë suksesin tonë çdo ditë.

Ky perceptim pozitiv është rezultat i një angazhimi të qëndrueshëm nga ana e drejtuesve të
kompanisë për të ndërtuar një mjedis pune gjithëpërfshirës, të sigurt dhe motivues, ku çdo anëtar i
ekipit ndjehet i vlerësuar, i fuqizuar dhe pjesë e një qëllimi të përbashkët. Tek Sigma VIG, kapitali
njerëzor është vlerë strategjike – forca që lëviz përpara çdo iniciativë inovative dhe çdo objektiv të
arritur.

Kompania investon vazhdimisht në zhvillimin profesional përmes programeve të trajnimit të
strukturuara dhe të orientuara drejt performancës, por shkon përtej kësaj, duke kultivuar një kulturë
bashkëpunimi, përfshirjeje dhe angazhimi emocional, e cila kontribuon në mirëqenien individuale dhe
kohezionin e ekipit.

Ky çmim nuk është vetëm një njohje – është një vulë besimi se Sigma VIG është jo vetëm një kompani
lidere në tregun e sigurimeve, por edhe një organizatë që di të vlerësojë njerëzit, të ndërtojë ura
besimi dhe të krijojë hapësira zhvillimi për të gjithë.

E udhëhequr dhe e frymëzuar nga Vienna Insurance Group – grupi lider në sigurime në Evropë –
Sigma VIG ndërton një kulturë pune që reflekton vlerat thelbësore të një organizate moderne,
gjithëpërfshirëse dhe me vizion afatgjatë.

Kompania ofron kushte të avancuara pune, si në aspektin e infrastrukturës fizike dhe teknologjisë
mbështetëse, ashtu edhe në dimensionin njerëzor dhe kulturor të organizatës. Fokusimi në
mirëqenien e punonjësve përkthehet në një klimë të brendshme pozitive, që inkurajon moral të lartë,
bashkëpunim ndërdepartamental dhe angazhim të sinqertë ndaj misionit të përbashkët.

kontakt@sivig.al

Sigma VIG promovon kënaqësinë në vendin e punës jo vetëm përmes shpërblimeve dhe mundësive të
zhvillimit profesional, por edhe përmes kujdesit të vazhdueshëm për shëndetin fizik dhe mendor të
stafit, duke integruar praktika të qëndrueshme që reflektojnë përgjegjshmëri sociale dhe standarde
evropiane të menaxhimit të burimeve njerëzore.

Ky angazhim i vazhdueshëm për të krijuar një vend pune ku njerëzit ndihen të vlerësuar, të
mbështetur dhe të frymëzuar është një nga shtyllat kryesore të suksesit afatgjatë të Sigma VIG.

GREAT PLACE TO WORK

Raport Vjetor 2024

www.sigma.al kontakt@sivig.al



29

DIGJITALIZIMI I PROCESEVE DHE INOVACIONI

Raport Vjetor 2024

Me vëmendjen  e  përqëndruar  tek  marrdhën ia  dhe  përvo ja  e  k l ient i t ,  përpar imi
në  d ig j i ta l i z imin  e  proceseve  v i jon  me r i tme të  la r ta ,  duke  synuar  përmirës imin
e  ap l ikac ion i t  S IV IG  dhe  n jëherësh  sht imin  e  produkteve  të  s igur imi t  që  mund
të  b l ihen  lehtës i sht  on l ine  nëpërmjet  webshop- i t  dhe  ap l ikac ion i t .  Puna  në
përmirës imin  e  ap l ikac ion i t  fokusohet  edhe  në  aspekt in  e  in formimit  të  k l ient i t
jo  vetëm r reth  kushteve  dhe  avantazheve  të  produkteve  të  s igur imi t  por  edhe
në  proces in  e  in formimit  dhe  t ra j t imi t  të  dëmeve.  Me syn imin  për  t ’ iu  g jendur
k l ient i t  sa  më pranë ,  nëpërmjet  in formimit  t ransparent  në  kana let  on l ine  dhe
rr i t jen  e  bes imi t  karsh i  kompanisë .

Pararojë në digjitalizim,
duke sjellë risi në produke,
shërbime ose procese.

Përmirësimi i përvojës së
klientëve në shitjet online
dhe raportimit të dëmeve

Rritje në përdorimin e
zgjidhjeve ekzistuese dixhitale
të ofruara nga kompania. 

Automatizim i  proceseve, 
për të optimizuar bashkëpunimin
midis departamenteve

kontakt@sivig.al

AUDITIMI I BRENDSHËM 
PËRMBLEDHJE E REZULTATEVE - 2024

Raport Vjetor 2024

www.sigma.al

Përmbledhje e Veprimtarisë dhe Rezultateve të Auditimit të Brendshëm - Viti 2024

Gjatë vitit 2024, Njësia e Auditimit të Brendshëm në shoqërinë Sigma VIG ka zhvilluar
veprimtarinë e saj në përputhje të plotë me Planin Vjetor të Auditimit 2024 dhe Planin
Trevjeçar 2024-2027, të cilët janë hartuar mbi një analizë të risqeve dhe janë miratuar nga
Këshilli Mbikëqyrës. Njësia ka arritur të realizojë një pjesë të konsiderueshme, rreth 85%,
të temave të parashikuara, duke u bazuar në prioritetet e përcaktuara nga analiza e
risqeve dhe duke manifestuar efikasitetin dhe angazhimin e ekipit të auditimit.

Puna e Njësisë së Auditimit të Brendshëm mbështetet në një kornizë të mirëpërcaktuar
ligjore dhe rregullatore, e cila përfshin Ligjin nr. 52, datë 22.05.2014 "Për veprimtarinë e
sigurimit dhe risigurimit", Rregulloren Nr. 153 të Autoritetit të Mbikëqyrjes Financiare
(AMF) “Për veprimtarinë e Njësisë së Auditimit të Brendshëm dhe Komitetit të Auditimit”,
Politikën “Parimet Kryesore të Auditimit të Brendshëm” të Vienna Insurance Group, si dhe
Kartën e Auditimit të Brendshëm dhe Manualin e Auditimit të Brendshëm të Shoqërisë
Sigma VIG. 

Kjo bazë ligjore, rregullatore dhe metodologjike
siguron që auditimet të kryhen në mënyrë objektive,
profesionale dhe në përputhje me standardet e
kërkuara.

Gjatë vitit 2024, fushat e audituara kanë qenë të
shumëllojshme, duke mbuluar të gjitha aspektet kyçe
të veprimtarisë së shoqërisë. Kjo përfshin auditimin e
proceseve të menaxhimit të riskut, përputhshmërisë
me kërkesat ligjore dhe rregullatore, efikasitetin e
operacioneve, si dhe saktësinë e raportimit financiar. 

kontakt@sivig.al

Trajtimi i dëmeve: Auditimet e kryera gjatë vitit 2024 janë fokusuar në pothuajse të
gjitha proceset në trajtimin e dëmeve dhe klasat e sigurimit, duke verifikuar
përputhshmërinë me kuadrin ligjor dhe rregulloret për kompensimin e dëmeve,
duke kontrolluar të dhënat elektronike dhe dokumentacionin fizik, si dhe duke
vlerësuar saktësinë e llogaritjes së dëmeve materiale, jomateriale dhe
shëndetësore. Sipas planit vjetor të auditimit për vitin 2024, Njësia e Auditimit të
Brendshëm kreu kontrolle auditimi që synonin të mbulonin një spektër të gjerë të
klasave të dëmeve të raportuara. Kjo përfshinte dëmet materiale, dëmet motorrike
(Kasko dhe Përgjegjësia ndaj Palëve të Treta - TPL), dëmet në pronë, dëmet
jomateriale dhe shëndetësore që rrjedhin nga TPL, si dhe dëmet e mbuluara nga
sigurimi privat i shëndetit. 

AUDITIMI I BRENDSHËM 
PËRMBLEDHJE E REZULTATEVE - 2024

Një fokus i veçantë i është kushtuar vlerësimit të efektivitetit të sistemeve të
kontrollit të brendshëm, duke synuar identifikimin e çdo dobësie të mundshme dhe
ofrimin e rekomandimeve për përmirësim. Auditimet kanë përfshirë gjithashtu
vlerësimin e performancës dhe të kritereve të shërbimit, duke reflektuar një qasje
holistike ndaj funksionimit të shoqërisë. Konkretisht, auditimet janë përqendruar në
fushat kryesore të funksionimit të Shoqërisë, sic janë:

kontakt@sivig.al

Saktësia e procesit të ekspertimit dhe
vlerësimit të dëmeve; Efektivitetin e
kontrolleve të brendshme të
departamentit; Performanca e trajtimit
të dëmeve, duke përfshirë kohëzgjatjen
e tij; Niveli i shërbimit dhe kujdesit të
ofruar ndaj klientëve, jane disa nga
fushat në të cilat është përqëndruar
puna audituese.

Si evidenca të kontrolleve u ekzaminuan të dhënat e regjistruara në bazën
elektronike të të dhënave, regjistrimet në sistemin e menaxhimit të dëmeve (MBA),
dokumentacioni i skanuar në format elektronik, si dhe dokumentacioni fizik i
arkivuar për dosjet e dëmeve të paguara.

Aktivitetet e shitjes: Gjithashtu, në kontrollet e aktiviteteve të shitjes, u fokusuam
në zbatimin e politikave dhe rregulloreve, regjistrimin e saktë të policave, arkëtimin
e primeve, menaxhimin e llogarive të paradhënieve, monitorimin e komisioneve e
bonuseve të shitjes, dhe procedurat për rakordimet periodike me agjentët e shitjes. 
Aktivitetet e shitjes, të realizuara nga Zyra Qendrore, Degët dhe Agjentët e
licencuar, u audituan për përputhshmëri me rregulloret e brendshme dhe kërkesat
e AMF, në lidhje me këto cështje: Rregjistrimin korrekt dhe në kohë të policave në
sistemin e shitjes; Arketimin e primeve, veçanërisht për produktet vullnetare;
Menaxhimin e llogarive të parapagimeve; Zbatimin e urdhrave dhe udhëzimeve të
Bordit lidhur me komisionet dhe bonuset; Procedurat e pranimit dhe largimit të
agjentëve të shitjes. Për produktet e detyrueshme (TPL, Karton Jeshil dhe Kufitare),
kontrollet janë përqendruar në risqet që lidhen me gabimet në rregjistrime, si dhe
saktësinë e të dhënave të automjeteve dhe periudhave të sigurimit.

AUDITIMI I BRENDSHËM 
PËRMBLEDHJE E REZULTATEVE - 2024

Administrimi financiar dhe kontabiliteti: Në fushën e administrimit financiar dhe
kontabilitetit, auditimet e realizuara konsistuan në kontrolle për grumbullimin dhe
dorëzimin në Byro të policave të detyrueshme (TPL, Karton Jeshil dhe Kufitare) të
pashitura; Rakordimet mujore ndërmjet agjentëve, degëve dhe Drejtorisë së
Përgjithshme; Ndjekjen dhe arkëtimin e primeve të paarkëtuara; Inventarizimin fizik
të policave në terren; Zbatimin e procedurave për lëshimin e policave dublikatë dhe
anulimet përkatëse; Funksionimin e programit MBA për administrimin e policave
dhe elementët financiarë të lidhur (prime, arkëtime, debitorë, komisione, inventar);
Llogaritjen e komisioneve dhe bonuseve sipas udhëzimeve të Bordit. Gjithashtu,
është audituar kontabiliteti në programin SAP i menaxhuar nga VIG Services, duke
verifikuar saktësinë e regjistrimeve dhe respektimin e afateve të raportimit ndaj
institucioneve të jashtme (AMF, DPT, DPPPP), si dhe raportimet e brendshme për
strukturat drejtuese dhe mbikëqyrëse të shoqërisë.

AUDITIMI I BRENDSHËM 
PËRMBLEDHJE E REZULTATEVE - 2024

Teknologjia e informacionit: Teknologjia e Informacionit u vlerësua për përdorimin
e sistemeve informatike, sigurine e informacionit, zbatimin e hierarkisë së të
drejtave të përdoruesve, rinovimin në kohë të pajisjeve hardware dhe të licencave,
si dhe për suportin cilesor nga skuadra e IT në zgjidhjen e problematikave te
raportuara nga perdoruesit e rrjetit. Kontrollet e realizuara mbuluan fusha te tilla si:
Qeverisja dhe Menaxhimi i rreziqeve IT, Pajtueshmëria rregullatore, Siguria e
informacionit, Rrjeti dhe infrastruktura, Kontrollet e aplikacioneve, Siguria e rrjetit,
Strategjite DRP & BCP, Përdoruesi fundor, Menaxhimi i incidenteve, Siguria fizike,
dhe Trajnimi & ndërgjegjësimi.

kontakt@sivig.al

Marrja në sigurim dhe menaxhimi i riskut: Auditimi mbuloi gjithashtu marrjen në
sigurim dhe menaxhimin e riskut, duke synuar harmonizimin e proceseve të analizës
së risqeve dhe përmirësimin e dokumentacionit për vlerësimin e tyre. Per cdo rast
Komitet i Menaxhimit te Riskut ka analizuar risqet e mundshme dhe ka miratuar
marrjen ne sigurim dhe ofertat per percaktimin e primit ne perputhje me
rregulloren e brendshme dhe urdhrat e Bordit te Drejtoreve te nxjerra per kete
qellim. Shoqeria i ka kushtuar vemendje dhe ka permiresuar dokumentacionin e
nevojshëm per analizimin e risqeve te marrjes ne sigurim te pronës dhe pasurisë.
 
Risigurimet: Për risigurimet, u vu theksi te zbatimi i legjislacionit dhe rregulloreve
përkatëse, si dhe monitorimi i raportimeve. Partneri kryesor per aktivitetin e
risigurimeve eshte VIG-RE i cili eshte pjese e Vienna Insurance Group. Partneret e
tjere jane perzgjedhur dhe miratuar bazuar ne rankimet nderkombetare te
institucioneve nderkombetare per shoqerite e risigurimeve. Lista e risiguruesve
eshte perditesuar periodikisht ne perputhje me rregulloren e brendshme te Grupit
VIG.

AUDITIMI I BRENDSHËM 
PËRMBLEDHJE E REZULTATEVE - 2024

i Riskut

PËRMBLEDHJE E REZULTATEVE - 2024

Raport Vjetor 2024

www.sigma.al

Aspektet Ligjore: Veprimtaria e Departamentit Ligjor është fokusuar në
përfaqësimin e shoqërisë në procedura gjyqësore lidhur me kompensimin e
dëmeve dhe çështjet e Fondit të Kompensimit, si dhe në ndjekjen e arkëtimit
të primeve të papaguara. Auditimi ka synuar të vlerësojë risqet që lidhen me
zgjidhjen gjyqësore të këtyre mosmarrëveshjeve dhe efektin e tyre mbi
stabilitetin juridik dhe financiar të Shoqërisë. 
 
Strukturimi nëpërmjet delegimit të shërbimeve: Funksionet e trajtimit
të dëmeve, kontabilitetit, raportimit financiar dhe teknologjisë së
informacionit janë të kontraktuara me VIG Services Shqipëri, në bazë të
një Marrëveshjeje për Nivelin e Shërbimit (SLA), e cila është rishikuar për
herë të fundit në tetor 2017 dhe përditësohet në mënyrë periodike duke
monitoruar treguesit kryesorë të performancës (KPI). 

kontakt@sivig.al

Vlerësimi i Auditimit të Brendshëm mbi Performancën Vjetore të Shoqërisë

Në mënyrë të përmbledhur, auditimet e brendshme gjatë vitit 2024 kanë
synuar forcimin e kontrollit mbi proceset kyçe, sigurimin e përputhshmërisë
me normat ligjore dhe rregulloret e brendshme, dhe përmirësimin e
vazhdueshëm të efikasitetit e transparencës. Gjatë vitit 2024, Auditimi i
Brendshëm konstaton me një nivel të arsyeshëm sigurie se veprimtaria e
Shoqërisë është zhvilluar në përputhje të plotë me kërkesat ligjore dhe
rregullatore të sektorit të sigurimeve ne Shqiperi. Nuk janë identifikuar
problematika me karakter kritik apo mospërputhje materiale që të cënojnë
integritetin operacional të Shoqërisë. Rekomandimet e dhëna janë adresuar
në bashkëpunim të ngushtë me Bordin Drejtues dhe strukturat përkatëse
drejtuese. Bazuar në përfundimet e auditimeve të realizuara, shoqëria Sigma
VIG ka demonstruar një strukturë të qëndrueshme të qeverisjes korporative
dhe një menaxhim efektiv të risqeve, duke reflektuar përkushtim të
vazhdueshëm ndaj përmirësimit të cilësisë së kontrollit të brendshëm dhe
përmbushjes së standardeve të integritetit institucional dhe transparencës.

AUDITIMI I BRENDSHËM 
PËRMBLEDHJE E REZULTATEVE - 2024

Risigurimi përbën një nga hallkat më strategjike dhe të domosdoshme në arkitekturën financiare të çdo
kompanie sigurimi. Në thelb, ai është mekanizmi që fuqizon kapacitetin pagues të kompanisë, duke
garantuar mbulim të qëndrueshëm edhe në rastet e dëmeve me vlerë të lartë apo të karakterit katastrofik.
Gjatë vitit 2024, Sigma Vienna Insurance Group ka vepruar mbi bazën e një plani risigurimi të mirëmenduar
dhe të ndërtuar me kujdes, çka i mundësoi kompanisë të realizojë dëmshpërblime në kohë rekord për
klientët e prekur, duke ruajtur integritetin financiar dhe besueshmërinë e saj në treg.

Zgjedhja e partnerëve në risigurim nuk është vetëm një vendimmarrje financiare – është një strategji që
ndikon drejtpërdrejt në përvojën e klientit, në sigurinë e tij dhe në imazhin afatgjatë të kompanisë.
Risiguruesit me të cilët bashkëpunon Sigma VIG nuk ofrojnë vetëm mbulim të rreziqeve – ata sjellin
ekspertizë teknike, asistencë gjatë menaxhimit të dëmeve masive dhe fleksibilitet në përballimin e
situatave të jashtëzakonshme, duke përforcuar kapacitetin operacional të kompanisë në momentet kritike.

FORCË FINANCIARE DHE QËNDRUESHMËRI PËRMES
PARTNERITETEVE TË FORTA NË RISIGURIM

E mbështetur nga Vienna Insurance
Group – një nga grupet më të
fuqishme të sigurimeve në Europë –
Sigma VIG ka investuar në ndërtimin
e partneriteteve afatgjata me
risigurues të nivelit të parë
ndërkombëtar, të cilët ofrojnë jo
vetëm mbulim të gjerë për rreziqe
individuale apo katastrofike, por
edhe kontribut të çmuar në trajnimin
e vazhdueshëm të stafit tonë.

Kjo qasje reflekton angazhimin tonë për të siguruar që çdo klient i Sigma VIG të përfitojë nga një zinxhir
sigurie i certifikuar, transparent dhe reagues, i aftë të përballojë edhe ngjarjet më sfiduese me
profesionalizëm dhe efikasitet.

PARIMI I VLERËSIMIT
 DHE MENAXHIMIT TË RISKUT

Parimi i vlerësimit dhe menaxhimit të riskut
Procesi i vetëvlerësimit të risqeve dhe aftësisë paguese është një proces i brendshëm që shoqëria
kryen çdo vit për të vlerësuar përshtatshmërinë e menaxhimit të riskut dhe pozicionin e saj të
tanishëm dhe të ardhshëm të aftësisë paguese, në rastet normale të funksionimit dhe në rast të
ngjarjeve të jashtëzakonshme (stress testing).

Struktura e Menaxhimit Të Riskut Të Shoqërisë
Departamenti i Menaxhimit të Riskut është struktura përgjegjëse e monitorimit të riskut.
Gjithashtu, struktura përfshin edhe një Komitet të Menaxhimit të Riskut, i miratuar nga Bordi i
Drejtorëve.

Vetëvlerësimi i Risqeve dhe Aftësisë Paguese
1.  Procesi i vetëvlerësimit të Risqeve dhe aftësisë paguese të shoqërise përbëhet nga disa  faza:
a.           Procesi i Kontrollit të Risqeve
b.           Identifikimi dhe kategorizimi i risqeve
c.            Vlerësimi kualitativ ose kuantitativ
d.           Monitorimi, masat dhe kontrollet
e.           Raportimi
2.            Prova e Rezistencës
3.            Administrimi i Kapitalit dhe Niveli i Aftësisë Paguese
4.            Plani i Vazhdimësisë së Aktivitetit dhe Testimi i Tij
5.            Profili i Përgjithshëm i Riskut

Procesi i Kontrollit të Risqeve
Procesi i kontrollit të risqeve fillon me inventarizimin e tyre. Duke u bazuar në modele; shembuj
(template) të Vienna Insurance Group (“Shoqëria mëmë”), kemi bërë inventarizimin e risqeve
kryesore të shoqërisë. Për çdo risk te identifikuar është bërë vlerësimi frekuencë/shkallë e
rëndësië, mënyrën që ata përdorin për vlerësimin e riskut dhe masat/kontrollet e ndërmarra për
secilin risk, nëse ka të tilla të nevojshme.
Prova e Rezistencës
Prova e rezistencës është një teknikë e cila përdoret për të matur ndjeshmërinë ndaj ngjarjeve që
kanë një probabilitet të vogël për të ndodhur, por që kanë një efekt të konsiderueshëm kur ato
ndodhin. Dy metodat kryesore të këtij testimi janë analiza e ndjeshmërisë dhe analiza e
skenareve.
Faktorët makroekonomikë kanë një efekt të madh në këtë lloj testimi. Risqet si ato të tregut, të
kreditit apo operacionale janë drejtpërdrejtë të lidhur me luhatjet në normat e interesave,
çmimet e aseteve, dhe kursin e këmbimit.

kontakt@sivig.al

PARIMI I MENAXHIMIT TE RISKUT
Administrimi i Kapitalit dhe Niveli i Aftesise Paguese
Bazuar ne ligjin nr. 52/2014 date 22.05.2014, “Per veprimtarine e sigurimit dhe risigurimit”,
shoqeria duhet te mbaje nje fond garancie minimum ne shumen 370 milion leke (ose jo me pak
se 1/3 e marzhit te aftesise paguese minimale).

Plani i Vazhdimësisë së Aktivitetit dhe Testimi i Tij
Plani i vazhdimesise se aktivitet eshte formuluar dhe eshte perditesuar nga shoqeria per tju
pershtatur ndryshimeve ne strukturen e shoqerise.Ne plan parashikohen hapat qe duhet te
ndermerren ne rast te llojeve te ndryshme te katastrofave, si dhe percaktohen personat
pergjegjes per grupet e ndryshme te punes.

Profili i Përgjithshëm i Riskut dhe Konkluzioni
Duke konsideruar te gjithe analizen e mesiperme dhe gjetjet e rezultuara, arrijme ne perfundi-
min qe shoqeria ka nje nivel menaxhueshem te riskut ne teresi.

1. Identifikimi dhe kategorizimi i risqeve
Qellimi i procesit te inventarizimit eshte identifikimi dhe kategorizimi i Risqeve.
Risqet kryesore te identifikuara nderkombetare jane:
•            Risku i Tregut
•            Risku i Marrjes ne Sigurim se Jo-jetes
•            Risku i Marrjes ne Sigurim se Produktit te Shendetit
•            Risku i Aktiveve te Patrupezuara
•            Risku i Falimentimit te Pales Tjeter
•            Risku i Likuiditetit
•            Risku Operacional
•            Risku i nderprerjeve te aktivitetit
•            Risku i perqendrimit te njohurive
•            Risku i burimeve njerezore te pamjaftueshme
•            Risku i hardëare dhe infrastruktures
•            Risku i softëare dhe i sigurise
•            Risku i modelimit dhe kualitetit te te dhenave
•            Risku i zhvillimit te IT
•            Risku i projekteve
•            Risku i perputhshmerise ligjore te lidhura me
•            sigurimet
•            Risku i perputhshmerise ligjore te tjera
•            Risku i proceseve dhe organizimit
•            Risku i gabimeve njerezore
•            Risku Strategjik
•            Risku i Reputacionit

Raport Vjetor 2024

2. Vlerësimi kualitativ ose kuantitativ
Në këtë proces bëhet vlerësimi i risqeve materiale. Vlerësimi bëhet në bazë të dy parimeve :
frekuenca dhe shkalla e rendesise.

3. Monitorimi, masat dhe kontrollet
Monitorimi i të gjithë risqeve është i detyrueshëm dhe kryhet të pakten një herë në vit.
Në ketë proces monitorimi merr rëndësi vlereësimi i bërë i riskut dhe ndarja sipas shkallës së
rrezikut.

4.Raportimi
Raportimi tek Bordi i shoqërisë përmban nivelet e risqeve dhe masat që duhen marrë për ato
risqe të klasifikuara shqetësuese.
Gjithashtu puna audituese është përqëndruar në zbatimin e urdhrave dhe udhëzimeve të
brendshme të Bordit Drejtues. 
Veprimtaria e Aktiviteteve të shitjes dhe të kontrollit të brendshem të shitjes për vitin 2024 është
kryer në perputhje me kërkesat ligjore dhe rregullatore të kërkuara nga AMF dhe nga vetë
shoqëria. 

ANALIZË

PLANIFIKIM

VLERËSIM

MENAXHIM
 RISKU

KONTROLL

RISHIKIM

PËRLLOGARITJE

Aktivitetet e Trajtimit të Dëmeve, Auditimet e realizuara gjatë vitit 2024 janë fokusuar në
përputhshmërinë me kuadrin ligjor në fuqi, me rregulloret e AMF dhe me rregulloret e
brendshme të miratuara nga shoqëria.
Kontrollet e njësisë së Auditimit te Brendshem gjatë vitit 2024 kanë synuar të mbulojnë të
gjitha klasat e dëmeve të raportuara, si ato materiale, motorrike (Kasko, TPL, Karton Jeshil);
dëmet e pronës, ashtu edhe dëmet jo-materiale, shëndetsore nga TPL, si dhe dëmet e sigurimit
privat të shendetit etj. Kontrollet e kryera në Departamentin e Dëmeve, VIG Services, janë
fokusuar në korrektësinë e ekspertimit dhe në saktësinë e vlerësimit të dëmeve; në
funksionimin e kontrollit të proceseve brenda departamentit; në kohëzgjatjen e trajtimit të
dëmeve dhe në kujdesin për klientin. 
Gjatë auditimeve janë kontrolluar si të dhënat në databazën elektronike, regjistrimet në
programin e dëmeve dhe dokumentat e skanuara elektronikisht, ashtu edhe dokumentacioni
fizik i arkivuar i dosjeve të dëmeve të paguara.
Kontrollet në trajtimin e dëmeve materiale nga produktet e detyrueshme kanë konsistuar në
afatet e regjistrimit dhe trajtimit të demit në perputhje me rregulloret e AMF; problematikave
lidhur me funksionimin dhe përmirësimin e programit informatik të trajtimit të dëmeve; në
referencat dhe manualet e çmimeve të përdorur për vlerësimin e saktë dhe të drejtë të
dëmeve: kryerjes në kohë të pagesës së dëmshpërblimit dhe: të kujdesit ndaj klientit lidhur me
të dhënat personale dhe me ankesat e tyre.

ASAMBLEJA E PËRGJITHSHME 

BORDI MBIKQYRËS

BORDI I DREJTORËVE
KLAIDI ÇITOZI - KRYETAR

RISIGURIMET

MENAXHIMI 
I RISKUT

MARKETING

AKTUARISTIKA

MARRJA NË
SIGURIM

RRJETI I
SHITJES

DEGËT

SHITJET 
ALTERNATIVE

SHITJA PËR
KORPORATAT

PRONA & 
PËRGJEGJËSIA

KASKO

SHËNDETI

IT

“VIG 25” si përgjigje ndaj trendeve aktuale

Për të vazhduar historinë e suksesit të Grupit, Vienna Insurance Group ka analizuar
intensivisht trendet dhe zhvillimet në industrinë e sigurimeve. Analiza zbuloi një numër
kërkesash themelore që Grupi duhet të përmbushë për të arritur me sukses zhvillimin e
qëndrueshëm. Bazuar në këtë program, Sigma VIG synon rritjen e standarteve, duke u vijuar
me etapa si: 

Rritje e mëtejshme e efikasitetit dhe produktivitetit të operacioneve të biznesit, duke
vazhduar dhe intensifikuar transformimin digjital dhe automatizimin;

Zhvillimi i mënyrave të reja (inovacioni) për të ndërtuar marrdhënie afagjatë dhe
mbajtur klientët në mënyrë që t'i përgjigjemi sjelljeve në ndryshim të konsumatorëve;

Rritja e angazhimit ndaj çështjeve me rëndësi të lartë sociale, me synim rritjen e
kontributit të kompanisë ndaj mirëqënies sociale të shoqërisë në përgjithësi dhe profile
të ndryshme si kauza humanitare, sportive, artistike, edukative dhe mjedisore (climate
change) 

kontakt@sivig.al

Gjithashtu, gjatë vitit 2024 është punuar intensivisht që të bëhet i mundur përmirësimi i
shërbimit të klientit dhe lehtësimi i aplikimeve apo edhe infomacioni mbi dëmet. Me synimin e
përmirësimit të trajtimit të dëmeve motorike në kohë më të shkurtër si dhe zgjidhjen e
mosmarrëveshjeve të mundshme pa ndërmjetës dhe proces gjyqësor.

Synojmë që përgjatë vitit 2025, paralelisht me zgjerimin e kanaleve tradicionale të shitjes, që
rezultojnë të suksesshëm në Shqipëri, të procedojmë me punën për të arritur dhe qëndruar më
pranë klientit, duke ndërtuar një marrdhënie më besimplotë, nëpërmjet kanaleve alternative. 

Faktorët e pasigurisë që mund të ndikojnë në tregun e sigurimeve dhe njëherësh të ngadalsojnë
arritjen e objektivave të shoqërisë, përgjatë zhvillimit të vitit financiar 2025, mund të
konsiderohen konfliktet në rajon por edhe në aspekt më global; inflacioni- që pavarësisht
përqindjeve më lehtësuese mbetet ende ngërç, luahtjet e kursit të këmbimit të euros, rritja e
çmimeve të mallrave dhe shërbimeve etj.

Gjatë vitit 2024, Sigma Vienna Insurance Group ka vijuar me përkushtim angazhimin e saj në
projekte me impakt të drejtpërdrejtë social, duke ndërtuar partneritete të qëndrueshme me aktorë
të ndryshëm institucionalë, organizata joqeveritare, nisma qytetare dhe institucione arsimore. Këto
bashkëpunime synojnë të japin jetë kauzave me ndikim në fusha të rëndësishme për komunitetin, si
sporti, edukimi, siguria, informimi publik, mbrojtja e mjedisit dhe solidariteti njerëzor.

Për ne në Sigma VIG, përgjegjësia shoqërore është pjesë e pandashme e modelit tonë të biznesit,
ndërsa fuqizimi i kulturës së angazhimit fillon nga brenda. Frymëzimi dhe motivimi i punonjësve për
të kontribuar në komunitet mbetet prioritet – duke nxitur aktivizim vullnetar, përfshirje në nisma me
ndikim të matshëm social dhe zhvillim të një identiteti korporativ të bazuar në vlera njerëzore.

Në këtë kuadër, gjatë vitit 2024, Sigma VIG ka marrë pjesë dhe ka kontribuar në realizimin e
projekteve në vijim në kuadër të përgjegjësisë shoqërore të korporatës.

kontakt@sivig.al

Festivali Operistik Marie Kraja

Festivali Ndërkombëtar Operistik “Marie Kraja” startoi në vitin 1999 dhe është i vetmi event në
Shqipëri që synon të promovojë dhe zhvillojë talente operistike në një konkurs të standardeve
artistike ndërkombëtare. Në edicionin e 20-të, zhvilluar në tri net, interpretuan në skenën e TKOB,
16 konkurent të talentuar nga e gjithë bota. Ndërtuar në formën e një spektakli madhështor,
festivali përcolli energji elektrizuese tek publiku elitar, që vlerëson dhe shijon plot emocion
muzikën lirike. Në moderimin e sopranos shqiptare Enkeleda Kamani, gazetarit Blendi Salaj dhe
sopranos së talentuar Vikena Kamencia, festivali solli performanca mbreslënëse. Ndërkohë
këngëtarët lirikë konkuruan në dy disiplina: arie dhe këngë. Pjesët më të famshme të repertorit
lirik botëror dhe shqiptar, përcjellë në formën e dueteve, sollën tek publiku, magjinë e muzikës
operisitike, duke i bërë të përjetojnë shijen e artit elitar. Pikërisht magjia, klasi dhe eleganca që
muzika operistike mbart në vetvete, përbëjnë motivet që e shtyjnë Sigma VIG të gjendet në krah
të këtij eventi, me synimin për të dhënë kontributin e saj në promovimin e një zhanri artistik
elitar, e njëherësh duke synuar rritjen dhe përmirësimin e jetës artistike të qytetit. 

Në epokën e transformimit digjital, ndërthurja
mes inovacionit teknologjik dhe energjisë
krijuese të Gjeneratës Z përfaqëson formulën më
të fuqishme të suksesit. Brezi i ri, i rritur me
ritmet e shpejta të zhvillimeve teknologjike, jo
vetëm që përshtatet me të renë, por synon ta
formësojë të ardhmen përmes zgjidhjeve
inovative dhe vizionit të tyre shoqëror.
Ky është pikërisht misioni i FGC Team Albania, një
grup inxhinierësh të rinj shqiptarë, të apasionuar
pas robotikës, programimit dhe teknologjisë, të
cilët kanë ndërmarrë iniciativën për të ndërtuar
një komunitet të të rinjve që edukohen me
shkencën, kërkimin dhe mendimin kritik. Përmes
punës së palodhur, trajnimeve praktike dhe
ndarjes së dijes, kjo skuadër është shndërruar në
një model frymëzimi për bashkëmoshatarët e
tyre, duke dëshmuar se teknologjia nuk duhet të
izolojë – por të nxisë bashkëpunimin dhe
zgjidhjen e sfidave reale.
Sigma Vienna Insurance Group, si kompani që
mbështet risitë, talentin dhe zhvillimin e
qëndrueshëm të komuniteteve, zgjodhi me
entuziazëm të mbështesë FGC Team Albania në
rrugëtimin e tyre drejt First Global Challenge
2024, një kompeticion prestigjioz me pjesëmarrje
globale, i zhvilluar në Athinë.

kontakt@sivig.al

Skuadra shqiptare u prezantua në këtë garë me
një zgjidhje të modeluar robotike, e krijuar në një
mjedis të simuluar, që kishte për qëllim ofrimin e
një kontributi real në zgjidhjen e sfidave globale,
përmes teknologjisë dhe kreativitetit. Në mesin e
dhjetëra ekipeve nga vende të ndryshme të
botës, Team Albania u vlerësua me çmimin
“Social Media Award”, një njohje që dëshmon
kapacitetin e tyre për komunikim inovativ,
kreativitet dhe mendim strategjik.
Sigma VIG mbetet e angazhuar të jetë pranë
brezit të ri – brezit të ideve, vizionit dhe aksionit.
Ne besojmë se investimi tek të rinjtë që guxojnë
të mendojnë ndryshe është investim në
lidershipin e së nesërmes. Ndaj, do të vijojmë të
kontribuojmë aktivisht për të krijuar dhe
lehtësuar mundësitë që të rinjtë e talentuar të
zhvillojnë potencialin e tyre dhe të jenë zgjidhës
të sfidave, jo vetëm lokale, por edhe globale.

Sigma VIG mbështet FGC Team Albania në First Global Challenge 

Teknologjia si urë drejt së ardhmes

Sigma VIG përkrah zhvillimit të fëmijëve përmes sportit dhe jetës aktive 

Gjenerata Z – brezi i lindur pas vitit 2010 – po rritet në një realitet të ndikuar thellësisht nga zhvillimet
teknologjike, veçanërisht rrjetet sociale. Kjo ekspozim i hershëm ndaj botës digjitale shpesh ka rezultuar në
një stil jetese më sedentar, më pak të lidhur me natyrën dhe më të shkëputur nga ndërveprimi i
drejtpërdrejtë social. Përballë këtij fenomeni, sfida e brezave për të mbajtur një ekuilibër midis inovacionit
dhe realitetit të shëndetshëm fizik është më e mprehtë se kurrë.

E vetëdijshme për këtë transformim shoqëror, Sigma Vienna Insurance Group mbetet e angazhuar përtej
sigurimeve – si një aktor aktiv në përpjekjet për edukimin e brezave të rinj përmes aktivitetit fizik, sportit
dhe stilit të jetesës së shëndetshme. Ky angazhim merr formë konkrete përmes mbështetjes së aktiviteteve
me profil sportiv dhe edukativ për fëmijët, si një mënyrë për të ndikuar pozitivisht në zhvillimin e tyre të
gjithanshëm.

Në këtë kuadër, Sigma VIG ishte partner zyrtar i edicionit të dytë të “Tirana Junior Basket”, një iniciativë e
Çaçi Basket që synon të kthehet në një traditë vjetore të promovimit të sportit tek fëmijët dhe të rinjtë. Ky
mini-kampionat, i zhvilluar gjatë muajit qershor 2024, mobilizoi mbi 300 fëmijë të moshave 6–14 vjeç, të
cilët konkurruan në skuadra të organizuara sipas grupmoshave. 

Atmosfera e krijuar gjatë dy ditëve të eventit ishte energjike dhe
frymëzuese – entuziazëm i pastër, shpirti i garës së ndershme,
bashkëpunimi në ekip dhe emocionet e fitores krijuan një përvojë
edukative e njëkohësisht zbavitëse për çdo pjesëmarrës. Tirana
Junior Basket nuk ishte vetëm një turne sportiv – ishte një
shembull i fortë i ndikimit pozitiv që sporti ka në formimin e
karakterit, rritjen e vetëbesimit dhe ndërtimin e marrëdhënieve
sociale.

Për Sigma VIG, investimi në brezat e rinj është një investim në të
ardhmen. Mbështetja për sportin dhe edukimin është pjesë e
pandashme e përgjegjësisë sonë sociale, dhe ne do të vazhdojmë
të jemi të pranishëm aty ku ndodhin ndryshime pozitive për
komunitetin.

Tirana Junior Basket 2024

Nxënësit e shkollës “Jashar Kola” në ekskursion për të njohur më shumë Shqipërinë

Një nga hapat më të rëndësishëm në profilin e përgjegjësisë sociale, është edukimi i brezave të
rinjë. Suporti për nxënësit e shkollës “Jashar Kola” në Bulqizë tashmë shndërruar në traditë, për
kompaninë tonë është një faktor gëzimi dhe krenarie. Veçanërisht në kohët e teknologjisë së
avancuar dhe realitetit virtual, kur një grup nxënësish adoleshent, zhvillojnë interes për të njohur
më shumë atdheun dhe qëndruar në kontakt me natyrën. Nxënësit në këtë ekskursion eksploruan
disa nga pikat më të bukura të Shqipërisë si Manastiri i Ardenicës në Fier dhe Amifteatri i
Butrintit, një nga zonat arkeologjike më të njohura në qarkun e Vlorës, rreth 14 kilometra në jug
të Sarandës. Udhëtimi ishte një aventurë interesante për nxënësit e shkollës “Jashar Kola”, të cilët
zbuluan diçka më shumë dhe njëherësh një mundësi e shkëlqyer për të krijuar kujtimet më të
bukura të jetës. 

Dita Kombëtare e Austrisë

Si pjesë e Vienna Insurance Group që nga vitit 2007, liderit austriak dhe europian të sigurimeve,
bëhet gjithmonë dhe më e rëndësishme për kompaninë tonë shtimi i përgjegjësisë për
promovimin e kulturës austriake në Shqipëri. Në këtë kuadër, SIGMA mbështet gjithnjë aktivitetet
që kryhen në nder të Ditës Kombëtare të Austrisë në bashkëpunim me ambasadën Austriake. Më
26.10.2024, në hotel Rogner, Tiranë, u mundësua organizimi i festës në nderë të kësaj dite
speciale. Promovimi i kulturës austriake, e pasur me histori dhe tradita të spikatura në disa profile
si historia, muzika, arkitektura, ekonomia etj shërben si mjet frymëzues për shtuar në shoqërinë
tonë elementët më të spikatur të klasit, elegancës dhe zhvillimit austriak. 
 

Krishtlindje në Tirana – nga Guga Production 

Fundviti është gjithmonë një periudhë e gëzueshme në Tiranë. Fryma festive bëhet edhe më
magjike nëpërmjet organizimit të eventeve artistike, të kthyera në traditë siç është edhe spektakli
“Krishtlindje në Tiranë” nga Guga Production. Nën moderimin e Sokol Gugës, Eni Çobanit dhe
Albert Dumanit, edicioni i 10-të i “Krishtlindje në Tiranë” ofroi një spektakël mbreslënës në ditën e
Krishlindjes. Performancat muzikore të artistëve si Alma Bektashi, Redon Makashi, Kejsi Tola,
Kamela Islamaj etj, shtuan dozën e emocioneve dhe magjisë në një ditë të shënuar, duke mbushur
me shpresë dhe optimiziëm qytetarët artdashës të kryeqytetit. Nuk mund të mungonte në këtë
edicion të 10-të në “Krishtlindje në Tiranë” suporti i Sigma VIG, gjithmonë entuziaste për të dhënë
kontributin e saj në pasurimin e jetës artistike dhe magjisë së festave në kryeqytet. 

Të sigurtë në shkollë, të sigurtë në shtëpi

Gjatë vitit 2024, Sigma Vienna Insurance Group vijoi angazhimin e saj për përgjegjësinë shoqërore
përmes projektit “Të Sigurtë për në Shkollë, Të Sigurtë për në Shtëpi”, një nismë e përqendruar në
edukimin e fëmijëve për sigurinë rrugore dhe ndihmën e parë. Projekti u zhvillua në bashkëpunim
me partnerë institucionalë dhe organizata me përvojë në fushën e sigurisë dhe edukimit publik.
Qëllimi kryesor i kësaj nisme ishte ndërgjegjësimi i fëmijëve të moshës 8–14 vjeç për rregullat e
qarkullimit rrugor, me synimin për të parandaluar aksidentet dhe për të forcuar kulturën e sjelljes
së sigurt në rrugë që në fëmijëri. Fëmijët u përfshinë në aktivitete edukative dhe lojëra praktike,
përmes të cilave mësuan:

Si të lëvizin të sigurt si këmbësorë,
Të njohin sinjalistikën rrugore,
Të reagojnë në rast incidentesh përmes teknikave bazë të ndihmës së parë.

Stafi i Sigma VIG, së bashku me vullnetarë dhe ekspertë nga institucionet partnere, kontribuoi
aktivisht në shpërndarjen e materialeve informuese dhe dhënien e këshillave edukative, duke u
bërë pjesë e një misioni që shkon përtej sigurimeve – formimi i brezave të rinj më të përgjegjshëm
dhe më të ndërgjegjësuar.

Aktivitetet u zhvilluan në disa ambiente arsimore dhe hapësira publike të Tiranës, ku entuziazmi,
bashkëpunimi dhe angazhimi i fëmijëve ishin dëshmi e drejtpërdrejtë e rëndësisë që ka një
edukim i hershëm mbi sigurinë dhe qytetarinë aktive.

Sigma VIG mbetet e angazhuar për të kontribuar në nisma që promovojnë sigurinë, mirëqenien
dhe zhvillimin e fëmijëve, duke frymëzuar gjithashtu stafin e saj për të qenë pjesë aktive e
komunitetit. Fuqizimi i brezave të rinj është një investim i qëndrueshëm drejt një të ardhmeje më
të sigurt dhe më të përgjegjshme për të gjithë.

Projekti Otago

Projekti “Impakti i Ecjes dhe Programi Ushtrimor Otago, në Përmirësimin e Parametrave të
Ekuilibrit tek të Moshuarit” nga Prof. Dr. Robert Çitozi dhe Klajdi Xhebexhiu, nga Universiteti i
Sporteve të Tiranës si rast studimi, sjell në vëmendje aktivitetin fizik, por në veçanti mbështetjen
e një kauze me rëndësi të lartë sociale. Ky projekt është i pari në llojin e tij që realizohet në
Shqipëri dhe rajonin e Ballkanit. Fokusi për realizimin në praktik të programit Otago, janë
grupmosha +65 vjeç nga Shtëpia e të Moshuarve, Tiranë. Grupmoshë e brezit të tretë që jetojnë
në azil shtetëror, pjesa më e madhe e të cilëve kanë pension të ulët, probleme të theksuara
shëndetësore dhe mungesë të vëmendjes nga familjarët. Programi i ushtrimeve Otago (PUO) u
zhvillua si fillim nga Universiteti i Otagos në Zelandën e Re dhe është një program i personalizuar i
ushtrimeve të rezistencës dhe ekuilibrit, i projektuar fillimisht si trajtim për të reduktuar rëniet
tek të moshuarit. Projekti tërhoqi vëmendjen dhe mori mbështetjen e Sigma VIG në realizimin e
tij, për t’i ardhur në ndihmë grupmoshës së tretë, gjithmonë në vështirësi në Shqipëri.

Përgjatë një rrugëtimi 3 mujor me 24 të moshuarit e azilit të Tiranës, Sigma VIG pati kënaqësinë
të mundësonte një sërë lehtësisht për realizimin e projektit, përgjatë seancave ushtrimore,
etapave të ecjes dhe seancave të dancit, duke nisur nga transporti, aksesorët sportive të cilët iu
dhuruan të moshuarve, pjesëmarrjes së stafit në seancat sërvitore dhe të dancit, për të nxitur
frymën e bashkëpunimit dhe shpirtin festiv, edhe nëpërmjet snack- eve (biskota, çaj etj) të
nevojshëm për këtë grupmoshë. Në përfundim, kombinimi i suksesshëm midis Sigma VIG dhe
përkushtimit profesional të iniciatorëve të projektit, shërben për të përcjellë mesazhin e duhur:
asgjë nuk është e pamundur ku ka vullnet dhe dëshirë për të ardhur në ndihmë të shtresave në
nevojë ose më pak të privilegjuara të shoqërisë! Veçanërisht në rastin e mbështetjes së
grupmoshës së tretë, dedikimi dhe mbështetja duhet të jenë të padiskutueshme, pasi është një
target grup, që përballet me shumë sfida në shoqërinë shqiptare! 

kontakt@sivig.al

